
(Purahei mbojurujaihára)

RAG RAMKALÍ: GURU AMAR DAS 
Ha che sy, aime jurujaihápe ajuhu rupi guru añetetéva.

Heë, peteï jajaipe ajuhu che rúpe ha che akängua henyhe  purahei mbojurujaihágui.

Jaryi ha yvagapora kuera overapáva opavave tendapegua oï ñembyatyhápe omomorähagua  pe  ñe’ë .

Opavave ombotuicháve Ñandejárape iñakänguápe opurahei Ñandejára ñe’ë.

He’i Nanak: aime jurujaihápe, ajapo rupi che guru añetetépe.
(2)
Ha che akängua, eñeñangareko ku’e’ÿme Ñandejára akängetápe.

Heë, peicharamö reime Hendíve katui ára, ha Ha’ë ne ñangarekóta sasöpe ñembyasygui.

Upeicharö Ha’e, pe Karai, ha’éta nde jokoha  ha osaimbyhýta nde rembiapokuéra.

Pe Mbo’ehára ha’e ipu’akaguasúva; upeocharö ¿Mba’ere  ñanderesaraita Chugui?

He’i Nanak: Ha che akängua, eime katui ñandejára ndive.

(3)
Ha che mbo’ehára añetetéva, ndaipori mba’eve ndoikoiva nde Rógape.

Heë, opavaveva ha’e ndejapopyre pehengue,  katu ko kuaapy ou umi nde rehovasa vaekuepe añonte.

Hovasapyreva ha’e  umi  opuraheiva ne  momba’eguasu,

Umi ombotuicháva pe tera iñakänguápe   henyhe  torýgui.

He’i Nanak: Ha che mbo’éhára añetetéva, ¿ Mba’e  oï  ndaha’eiva ndejapopyre?

(4) 
Pe tera añetetéva ha’e  che jeroviapy ha che pytyvöhára.

Heë, ha’e che  ñangarekohára ha  omyenyhë  che mba’epota.

Herandive che angakuápe,  py’aguapy  ha vy’apave  iko’ë  che  ryepýpe  ha opavave che  rembipota  kuéra  henyhëta.

He’i Nanak : Pehendúke, Ha marangatu kuéra,  ha pe  moherakuä Ñandejára ñe’ë mborayhu.

Heë, che jokoha peteïete  ha’e  héra.

(5)
Purahei yvagapegua oñehendu óga jehovasapyrépe; 

Hy’apu  mba’epurory Tupärehegua  óga Ñandejára oiporavopyrépe,

Upepe peteï ohupyty umi po tembipota asy kuéra
  ha jekyhyje manógui.

Ñandejára jehovasa ha iporiahuvereko rupi  peteï oï ñemoambuepyhápe Ñandejára rerandive.

Ha vy’a  ha mba’epurory Tupärehegua  hy’apu  hógape.

(6) 
Mborayhu añeteté ÿre, ko yvypora rete ityre’ÿ  terakuä porägui,

Ñandejára mborayhu ÿre,  ¿Mba’egui oye ñangareko ko  teko  yvypora?

Ñandejára ÿre, mavave ndoguerekoi pu’aka; upevare aheka Nde poriahuvereko,

Ha Karai, ndaipori ñekañyha añoite Nde rérape. 

Pe téra mborayhúre, ko teko oñemboporäiterei.

He’i Nanak: Karai mborayhu ÿre, ¿ Mba’e ikatu ojapo mitá mboriahu?

(7) 
Opavaveva oha’ä  ojepy’amongeta oïporäha,  katu  pe jurujai añetetéva  ou Guru apoporámbyrupi añoitégui.

Ñandejára ome’ëvove imborayhu ijapyra’ÿva  ha’e  iporiahuvereko,  peteï oikuaa jurujai guru rupi.

Ohechaukávo iporiahuvereko, pe Karai oñuva ñande apoporá’ÿ ha ñanderovasa  pohä ñemona mba’ekuaape.

Ijapoporämby rupi, Ñandejára oguereko agüi chugi umi oguerekóva iñakänguakuéra mborayhu’ÿre.

He’i Nanak:  pe jurujai  ojekuaa guru rupi.

(8) 
Ha che Karai,  pe jurujai ou umi nde rehovasavaekuepe   añoiténte.

Nde rovasa  ÿre    reíma  umi ambue  ñepia’ä.

Oimeräeva   hapekarë  ha  omuña opa ipy’areraháva, katu ambueva oñe ñangareko mbarete mborayhuhápe  Hérape.

Peteï ohayhúramo Karai tembipota, iñakängua oñemopotï guru apoporämbyrupi

Hovasapyre  ha’e amo, ohupytyvaekue ko Ñandejára jopoi.

(9) 
Peju, angiru hayhupyréva, jaha japurahei  Karai  ñemomarandu.

Katu,  ¿Mba’eicha añemoïta upe  yvatekuépe? ¿ Mba’eicha ha’eta peteï Hendive?

Che añemoirüramo jerovia renyhëpe gurundive   ha  añembosyry hembipotápe, upeicharamo aikuaata chupe.

Ahechakuaavo Guru tembipota, amboyvate che reko Ha’e gotyo.

He’i Nanak: ¡Pe hendu, Ha angiru maarangatukuéra, ahupytyka jave  pe’ëme  ko vy’a añandúva  Ñandejárare!

(10) 
Ha che  akängua oku’eva, mavave ndaipori ojuhúva  pe Karaipe katupyry tembikuaarupi.

Hasy’ÿme  jajepy’amongeta ñande ñeñandu  ijapýrava ha’eha  opa añete.

Pe  änduavy   ombopaje  opavavépe  imbovy’árupi; avei ha’e  Ñandejára apopyre.

Añesu nerendondépe Ñandejára reme’evaekue cheve umi vy’a he’ëva  andúrehegua.

Katu, Ha akängua avarekóva, pe Karai ndojejapoi Katupyry marömbi rupi.

(11) 
Ha che akängua hayhupyréva, ejesareko katuinte peteï ha’etévare.

Ko  pehënguekuéra nde rehecháva, na nemoirüi uperire, ¿Mba’ere  eñembojaite  umi ndohomo’äiva nendivendi?

Ejejoko teko mbojepokuaa ikatuvaëra  ohupytyka ndeve   ñe’angajeavypy añomante.

Ehendu Guru añetetéva ñemoarandu, hiare pukuve rupi umiva.

Ha che aKángua, ¡ ehayhu katuinte añeteva !

(12) 
Ha Karai, Nde ha’e  tuichaitéva ha eñeha’ä’ÿva.

Mavave ndojuhui nde apyra ¡ Nde añoite reikuaa nde reko hupytykuéra.

Umi yvypora kuéra arapy ha avei umi tekokuéra karape ha’e Nde ñembosarai  ha Nde vy’a.

Ha’e Nde, rehechávo ha reñe’ëvo hendivekuéra.

Nde jejapopyahukuaa, Ha Karai, oñehë  etereípe. Araka’eve  ndajaikuaamo’äi   ipaha.

(13) 
Umi Tupä nunga, marangatu,  arandu, ovy’áva tupäópe kirirï, yvyporakuera mayma meñagua: opavaveva oheka  pe Karai  rykue heteríva; ha’e  guru rupi ohupytýva.

Oimeraëva  ojepokoramo guru apoporämbype,  oha’ä  pe tykue hetereíva, ha Peteï  ipyaha iñakänguápe.

Ñandejára ojapovaekue yvyporakuérape  ha ambue tekokuera oñemomyi’iveva tenonderä gotyo; oimeräeva  aguahë ohecha gurupe ha  oñemoï ipy renondépe,

Umi ohayhuva guru añetetépe  oheja teko potarei, taryrýi  ha heko.

Umi ombojeroviáva gurúpe  ohupyty chugui tykue hetereíva.

(14) 
Umi tupäo vy’áva rekokuéra  ijuavy umi ambueva yvypora kuéragui; umíva oguata peteï   tape hasývare.

Ohekavaekue teko potarei, terekose,  pe heko  ha  arapygua mba’epota, ha ha’ekuera sa’ieterei oñe’ë.

Iguatahakuéra ijapyra akua kyse häimbe  täimbeicha, ha  ipo’i  akärangue poguasuicha.

Pe techaga’u umi itupäo vy’áva  Mayare Guruguigua hyguatä  ha ijesareko oï hatä Nandejárare.

Ára rupive, umi marangatu kuéra añetetéva reko iñambue katuinte.

(15)
Che aha Ñandejára che saimbyhyhaicha, che añoite, ¿mba’e  ambue mba’e  aikuaata? 

Umi Nde reimoïvaekue guataháre Nde gotyo aguata umívare  nderembipota háicha.

Umi Nde, Nde poriahuverekogui ombojavaekue térare, katuinte oï Nderyepype.

Umi ohupytýva Nde  ñemoarandu  guru rupi ohupyty pe vy’apave rasa.

Ha Ñandejára añetetéva, Nde oreguereko nembovy’ahaicha.

(16) 
Pe ñe’ë ha’e vy’a purahei opave’ÿva.

Pe Guru omomarandu cheve ko ñe’ë, pe iporä, omimbíva, apyre’ÿva purahei tupä rehegua.

Heta oï umi oñe’ëva katu, ¿máva ha’e umi ñe’ë ombohasava  tembiasakuekuaa?

Pe Guru añetetéva omoguahë che rekokuaape pe ñe’ë, purahei ijapyre’ÿva jurujaiharehegua.

(17) 
Imarane’ÿ umi imandu’áva Karaire.

Heë, umi omañáva Karaire, guru apoporämbyrupi, oñemomarane’ÿ.

Imarane’ÿ umi itúva ha isy, ipehengue kuéra, ha opavaveva imoirünguáva.

Imarane’ÿ umi ohendúva, oñe’ëva ha oñemomba’éva Ñe’ëre iñakänguápe.

Imarane’ÿ umi omañáva Karaire.

(18) 
Ñembo’ekaturupi añomante, peteï  ohupyty mba’ekuaa, ha mba’ekuaa’ÿre, mohëra kuéra ndojuhui mbohovai.

Pe mohëra ndojepe’ai ñembo’ekaturupi, jepe peteï ikane’öramo ojapohague.

Nga’u Mohëra ohasarire änga, ¿mba’eicha ikatu ñaguenohë?

Ehayhu pe ñe’ë, ha peicha emopotï pe akängua emyenyhëvo Ñandejára akängetagui.

Peicha rö, guru aporämbyrupi, pe mba’ekuaa ou akänguápe  ha mohëra isarambi.

(19) 
Umi oñongatúva joguahakuéra, katu na imara’ÿ hyepýpekuéra, omokañy hekovekuéra peteï ñembosarai reípe.

Jepy’apýhape tembipota ha traryrýire, iñambue py’akañype  hekokuéra hi’arekuégui.

Vedas kuéra oñe’ë  Téra rerakuägui, katu, ¡ sa’íete yvypora ohendúva!

Rehecha oñaní ápe  ha amo umi itarovavaicha.  

Ha Nanak, umi ohejáva pe Añete  ha ojeipyhy añete’ÿme, omokañy hekovekuéra peteï ñembosarai reípe.

(20) 
Umi imara’ÿva tyepýpe ha okápe, ha oñembokatupyry Tembiaporänguéra guru ojerurévape,

Araka’eve nohendui  ñe’ëta añetegua’ÿ, ha oñe’ë añetegui añónte.

Hovasapyre umi ohupytýva  tekove ijapyre’ÿva jeguaka;

Umiva ha’e iporävéva mba’erepy.

Ha Nanak, umi akängua mara’ÿva ioko pe Karaindive ára opa’ý aja.

(21) 
Peteï tekahára oïramo katuinte guru  resarenondépe, ha iñakängua oiko avei ipype.

Ha’e ohayhúramo guru py iñakänguápe ha iñe’äpe, 

Oipe’áramo ijehayhuetegui ha ojejoko gurupe, ha ndohechakuaai ramo avave ambuépe jepe ha’égui, 

Ha marangatukuéra, peikuake pe aipo tekahára oikoha Karai resa renondépe.

(22) 
Amo ambojeréva ijatukupe gurúpe, na iñepysyröi.

Ikatu reporandu oimeraëva yvypora arandúpe  aipo yvyporapa iñepysyrö oimeraëva ambue  tekorupi.

Ikatu ohasa suaita teñoï rupi, katu guru añetete ÿre, na iñembosäsöi. 

Heë, ha’e ojuhu pe ñepysyrö  guru pykuéra renondépe, guru omoñe’ëyvotýjave Ñandejára ñe’ë.

Pejepy’amongeta ko akängetápe: guru ÿre ramo, mavave ndohupytýi pe ñembosäsö.

(23) 
Peicha ramo peju, guru remimbo’e hayhupyréva, ha japurahei  purahei kuéra momba’eguasúva.

Heë, japuraheike guru ñe’ë tu’ämegua.

Guru apoporämby oï umi ohayhúva ichupe ári, peicha ramo jai’úke Ñandejára rykue hetereíva ha ñaime tenyhëme Imborayhúgui.

Ñambosarekoke pe aKängua Karaire, ha peicha ramo ohupytýta ñemombyta.

Heë, ¡japuraheike guru añetete ñe’ë¡

(24) 
Guru añetete  ñe’ë ÿre, opavave ambue ñe’ëkuéra ipituva  ndouiháre tembiasakuekuaa añeteguagui.

Ijapu umi ñe’ëta kuéra; ñahendurei umívape, rei ñañe’ë umívape.

Ikatu oñeha’ä Ñandejára rehe, katu he’iséva noguahëi akänguápe,

Ha oñe’ëramo  jepe  Ñandejára rehe, oñeñandu ijapukue.

Ha Nanak, peteï ndoguerekoi ramo tembiasakuekuaa guru ñe’ë rehegua, opavave iñe’ëta ijapu.

(25) 
Pe guru ñe’ë ha’e pe jeguaka mimbípe oñembojeguáva; amo manterei ogueraha ra’äva iñakängua ñe’ëpe, oñapymi ipype.

Heë, iñakängua oñemoambue ñe’ëpu ramo ñe’ë ndive, ha imborayhu peteï añetetévare.

Pe Karaiete ha’e pe jeguaka ha mimbi.

Amo Ha’e ohovasávape iñe’ëme, ojechauka ichupe hepy añetete

Ha Nanak, pe ñe’ë ha’e jeguaka oñembojeguáva itaveraitépe.

(26) 
Ñandejáraete ojapo  pe mba’erete ha pe änga, ha Ha’e ipu’aka opa Ijapopyre rupi.

Opavavéva jaiko Hembipotape, katu mbovy añonte ojapo ko’äva, guru apoporämby rupi.

Oñembosäsövo ijapyra gui, ombotuicha pe ñe’ë inakänguápe.

Ñandejára ñepytyvö jeporavopyre rupi, peteï oho Ha’e gotyo ha oñemo ambue Peteï hendive.

Pe Karai rembipota ojechauka Ha’ete rupi.

(27) 
Umi Smitris ha Sastras kuéra ombojoavy umi py’aporä ha aña apytépe, katu ha’e kuéra noñe’ëi pe teko añetegua rehe.

Guru ÿre, mavave ndoikuaai pe teko.

Pe arapy oï okehápe, mbovy’a hápe pe änduavy nda hi’areivare, ha peicha ohasa ko tekove pe kuaa’ÿ pytü hápe.

Amo omombayva iñakängua ñandejára gotyo, guru apoporämby rupi, oñongatu Karaípe iñe’äme ha oñe’ë añete añonte.

He’i Nanak: pe teko ojekuaa amo oñeñangarekóva rupi moambue ñe’ë púpe Karai ndive, ha upéi araka’eve no kañy mo’äi tekotavype.

(28) 
¿Mba’ere ñanderesaraita ichugui  ñande ñangarekóva ñane reñoï mboyve jepe?

Heë, ¿mba’ere japy’ajoavýta pe tuichaite ha imarangatúva terekuape?

Ha’e ome’ë vaekue ñandéve ñemongaru ñaimerönguare tyre’ÿ mbaitepe jepe.

Mba’eve ñembyai ndojehumo’äi amo oñeñangarekóva Karai ñepytyvöpe.

¡Arake’eveke ani hesarai Ichugui ¡

(29) 
Pe tata moñepyrümbygua ryepýre hendýva haicha, peicha ha’e pe arapy anduavyha okáregua; moköiveva ojojogua: moköivevape oha’ä pe Japohare.

Ñandejára oipota vove, peteï heñoï yvy ape ári tuichaite vy’apavere ipehengue kuérape guarä, katu upéi peteï   noñemoambue ñe’ë puvei Karai ndive, ha pe taryrýi oipyhy henda.

Upe jave oñepyrú pe arapy sapy’agua ñembosarai, pe Maya.

Ko Maya anduavy ñande mbohesarai Karaigui, ha pe ambue mborayhu omyenyhë ñane akängua.

Ha Nanak, umi ohayhúva Karaipe, guru apoporámby rupi, Ojuhu ichupe jepe Maya apytépe.

(30) 
Pe Karai ha’e hepyme’ë ÿva; mavave ndaikatui omomba’e heko marangatu.

Ha’e ramo peteï ipo’áva ojuhu hagua guru añetetépe, oipe’a vaerä iñakängua ha oñapymi ipype.

Peicha ramo oñapymi ichupe Peteï, pe Karai hi änga rehegua, ha Ñandejára oiko iñakänguápe.

Ha Nanak, pe Karai ha’e hepyme’ë ÿva, ha umi oïva  moambue ñe’ë pupe Hendive, ipo’a añetete umíva.

(31) 
Umi Tembiasakueekuaa ahupyty vaekue Ñandejáragui ha’e che mba’erepy, che apytu’ü ha’e ñemuhára.

Heë, kó’äva añemoarandu vaekue Gurugui che apytu’ü ñemuhára omba’apoha Karai mba’erepýndive.

Ejesareko Karaire, Ha che änga, ha nde re nohëta  mba’eporä ára ha ára.

Upe tenyhe tovasagui  ou umi opavave omoneïvaekue  Karaípe.

Ha Nanak, Pe Karai ha’e che mba’erepy, che apytu’ü pe ñemuhára.

(32) 
Che mba’epota umi angapyhy yvy ape ári guare araka’eve nahyguätäi oguerekohagüa.

Heë, ko mba’epota ndopamo’äi araka’eve oha’äpeve Ñandejára rykue he’ëtereiva.

Ñandejára rembiasakuekuaa rupi añonte peteï opytapaite vy’ape.

Amo ojeporavóva Gurugui, apoporamby jeporavopyre rupi, oha’ä pe Héra rykue re’ëtereiva.

Ha Nanak, umi ambue mba’epota kuéra ipy’aguapy  oïvove peteï hesapepývo Karaigui.

(33)
Pe Karai omoï hesapepy ko tetépe, ome’ëvo ichupe tekove.

Heë, pe mba’erete oipyhy tekove  Karai omyasaïvo ichupe hesapepy.

Pe Karaiete ha’e Tuva ha sy ome’ëva ñandéve jopoi jaike hagua Ijapopyrépe.

Peteï ohechakuaavo ko añete Guru apoporämby rupi, peteï oikuaa pe arapy ha’eha Karai ñembosarai añonte.

Ha Nanak, peicha pe Karai ojapo yvagapy omosaramívo hesapepy opavavepe.

(34) 
Che apytu’ü oï jurujaihápe, ohendúvo pe Karai vokóiete oiketaha che rógape.

Ha che ängirükuéra, pe puraheike ko’ága umi puraheikuéra vy’arehegua, oikoháre che rógagui pe Karai tupäo.

Heë, japuraheike mayma puraheikuéra ñehuguatï porä rehegua, araka’evema nañaimemo’ävei tasy ha vy’a’ÿ jepokópe.

Pe apytu’ü katui guru pyrenondépe, umi árakuéra oï henyhë hápe  torygui ha jehayhu poräva oï ñanendive.

Guru ñe’ë rupi, ñahendu ty’apu porä jepéva ha javy’a pe Téra rory ijapyra’ÿvagui.

Ha Nanak: che ajuhu che karaipe, pe ñepyrüha ha apohara.

(35) 

Ha che rete, ¿ne mba’e katupyry rechauka rupi reju vaekue ko arapýpe?

Ha mba’e ha’e jehupytykuéra rejuguive?

Nde resarai pe karaigui, pe Karai nde japo vaekue.

Peicha ha’e pe poravi  omoï vaekue pe Karaiete.

Ha Nanak, ko tete oñepysyrö  pe apytu’ü oñemboja ramo Karaipe.

(36) 
Ha che resakuéra, nde resape ou Karaigui; ani pe hecha mavave ambuepe  Karaigui maymaitépe.

Heë, pehecha Karaipe mayamaitépe, upevaerä ojejapo vaekue.

Ko arapy hechapyre ha’e peteï  Karai techaukaha; heë, ha’e Ñandejára peteïete pe rehecháva.

Aikumbyvo ko herungua Guru apoporämby rupi, nda hechai mavave ambuevepe Karaigui.

Ha Nanak, Ko’ä tesa kuéra oï vaekue hecha’ÿhápe; Guru rupi añepyrü ahecha pe añetegua.

(37) 
Ha che apysa kuéra, pe’ë pejejapo vaekue pe hendu hagüa pe Téra.

Upévarä h’ae ha’ekuéra, ikatu hagüa ohendu pe ñe’ë omyenyhëva pe tekove he’ëngue ha torygui.

Pe Karai ha’e mba’e porämbajepéva ha oñeha’ä’ÿva; Pe heko avave ndaikatui omoñe’ë.

Ha Nanak, Ha che apysakuéra, peñemoambueke mara’ÿme pehendúvo pe Tera; Kova ha’e hembiaporä añetéva.

(38) 
Pe Karai omoï pe änga ko tete pyko’ëme  ha pytuhë ohechauka hagüa purysýi tekove erehegua.

Ojapo mayma tete porundy roKërehe.

Ha omoï peteï pa ha ñongatu poräpe, ojepe’áva umi mayma ohayhúva Guru mba’ekuaape.

Upepe oiko pe Karai hetaiterasa hekópe.

Ha Nanak, ¡Ha’e peteï tembiayhu mavave ikatúva oimo’ärei !

(39) 
Epurahei, Ha mitä jehovasapyre, pe opave’ÿva purahei jurujaihára pe tekove pypukuve hagui

¡Eñembohoryke epuraheivo ogakuéra momba’eguasúpe!

Umi ika’avoveva kuéra ojehovasa ko mba’ékuaape, ha Guru rupi ha’ekuéra ojegueraha imomba’eguasúpe.

Ne mandu’a Ko’ävare opavave ári, ijapoporämby rupi añoite.

Pe änga oñemyesakä pe purahei jurujaihárape.

(40) 
Ehendu pe purahei jurujaihára, ha opavave nde potapy oïta henyhë hápe.

Oïvo hesapepývo Pe Karaípe, opavave vy’a’ÿ ha ängaipa repy Kuéra oho.

Ha che ängirü, ¡reimeta jurujaihápe pe Guru porä jepéva nde kuaukávo ¡

Umi opurahéiva ha umi ohendúva ojeipe’a Ñandejára gotyo, ha ha’ekuéra oñandu pe opáva- pu’akahá Karai oparupiete.

Ha Nanak, ñesühame Guru py renondépe rehendúta pe purahei tupärehegua.
Umi imarä’yva ha’e Ñandejára mba’e ha Ñandejára mba’eta puáka.

� Umi po tembipota asykuéra: taguyrö, pochy,  mborayhu, jerovurei, ha tácate’ÿ.

